ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻՆ ԱՎԱՆԴԱՅԻՆ ՀԱՇԻՎ ԲԱՑԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ՆԵՐԿԱՅԱՑՐԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆՆԵՐԻ ՄԱՍԻՆ

	1. Հայաստանի Հանրապետության ֆինանսների նախարարություն
	30.09.2021թ.

	
	N 01/12-2/15882-2021

	 1. Դիտողություններ և առաջարկություններ չկան:
	Ընդունվել է ի գիտություն:
 

	2. Հայաստանի Հանրապետության արդարադատության նախարարություն
	07.10.2021թ.

	
	N 01/27.1/31575-2021

	 1. Նախագծի նախաբանից առաջարկում ենք հանել ՀՀ կառավարության 2021 թվականի մարտի 11-ի թիվ 322-Լ որոշմանը կատարված հղումը՝ նկատի ունենալով  «Նորմատիվ իրավական ակտերի մասին» Հայաստանի Հանրապետության օրենքի 2-րդ հոդվածի 5-րդ մասի պահանջները, որոնց համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:

	Ընդունվել է: Կատարվել է համապատասխան փոփոխություն:
 

	3. Հայաստանի Հանրապետության Վարչապետի աշխատակազմի իրավաբանական վարչություն
	30.09.2021թ.

	
	N 01/12-2/15882-2021

	[bookmark: _GoBack] 1. Նախագծով առաջարկվում է թույլատրել ՀՀ պետական եկամուտների կոմիտեին ՀՀ ֆինանսների նախարարության գանձապետական ստորաբաժանումում բացել ՀՀ դրամով ավանդային հաշիվ։ Սակայն, Նախագծի նախաբանում, որպես նախագծի ընդունման իրավական հիմք, հղում է արված «Հայաստանի Հանրապետության բյուջետային համակարգի մասին» օրենքի 1.2-րդ հոդվածի 16-րդ մասի «զ» կետին, ըստ որի՝ արտաբյուջետային հաշիվները բացվում են (…) իրավաբանական անձանց վճարահաշվարկային սպասարկման համար: 
	Այս պարագայում հարկ է նկատի ունենալ, որ ավանդային հաշիվ բացելու համար իրավական հիմքը սահմանված է նույն օրենքի 1.2-րդ հոդվածի 16-րդ մասի «դ» կետում, ըստ որի՝ արտաբյուջետային ավանդային հաշիվները բացվում են բյուջեների ժամանակավորապես ազատ միջոցների ավանդադրման, առևտրային կազմակերպություններում պետական բաժնեմասի մասնավորեցումից առաջացող միջոցների հավաքագրման և ավանդադրման համար: Նշվածով պայմանավորված պարզաբանման կարիք ունի նախագծի նախաբանում նշված «Հայաստանի Հանրապետության բյուջետային համակարգի մասին» օրենքի 1.2-րդ հոդվածի 16-րդ մասի «զ» կետի ամրագրման հիմնավորվածությունը:

	Ընդունվել է ի գիտություն:
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի համապատասխան հոդվածը թվարկում է արտաբյուջետային (այդ թվում` ավանդային) հաշիվների բացման առանձին ինքնուրույն դեպքերը, ուստի 16-րդ մասի դ և զ կետերը պետք է դիտարկել որպես արտաբյուջետային (այդ թվում` ավանդային) հաշիվների բացման ինքնուրույն դեպքեր: 
Նախագծի պարագայում, ինչպես և նշված է դրա հիմնավորման մեջ, հաշվի բացման հիմնական նպատակը առևտրային կազմակերպությունների կողմից մատուցվող ծառայությունների դիմաց գանձապետական միասնական հաշվից վճարումների կանոնակարգումն է, այսինքն` վճարահաշվարկային սպասարկումը, իսկ վճարահաշվարկային սպասարկման արդյունքում հաշվին գոյացող միջոցների ավանդադրումը ածանցյալ է հիշատակված նպատակից, ուստի կարծում ենք, որ հիմնավորվում է նախագծում վերը նշված օրենքի 1.2-րդ հոդվածի 16-րդ մասի «զ» կետին հղում կատարելը:
 



